
ᐱᓕᕆᐊᖑᓯᒪᔪᓄᑦ ᑐᓴᖅᑕᐅᔪᒃᓴᑦ 

ᓄᓇᕗᒻᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒃᑕᐅᕙᒃᑐᓂ ᐱᖁᔭᖓᑦ (“ᐱᖁᔭᖅ”) ᐊᑐᐊᒐᖓᑦ ᐃᖅᑲᓇᐃᔭᖅᑐᓕᕆᓂᐅᕗᖅ 

ᑕᐃᑲᓂ ᐅᑭᐅᖅᑕᖅᑐᒥᑦ ᒪᓕᒐᕐᓂᑦ ᐊᐅᓚᑕᐅᕙᒃᑐᓂ. ᐊᑐᖅᑕᐅᓯᒋᐊᓚᐅᖅᓯᒪᕗᖅ ᓄᓇᑦᓯᐊᕐᒥᑦ 

ᓄᓇᕘᖑᓚᐅᖅᑎᓪᓗᒍ ᐊᐃᕆᓕ 1, 1999-ᒥᑦ. ᐱᖁᔭᖓᑦ ᐃᓕᓴᖅᓯᓯᒪᕗᖅ ᐊᑭᑭᓛᒥᑦ ᒪᓕᒃᑕᐅᖃᑦᑕᖅᑐᓂ ᐃᑲᔫᑎᓂ 

ᖃᓄᐃᑦᑑᓂᖏᓪᓗ ᐃᖅᑲᓇᐃᔮᖑᔪᑦ ᐃᖅᑲᓇᐃᔭᕐᕕᒋᔭᐅᒐᔪᒃᑐᓂ ᓄᓇᕗᒻᒥ, ᐃᓚᓕᐅᔾᔭᐅᓪᓗᑎᒃ ᐋᖅᑭᒃᑕᐅᓯᒪᔪᑦ ᑖᒃᑯᓇᓂ 

ᐊᑭᑭᓛᓂᒃ ᓄᓇᕗᒻᒥ. ᓄᓇᕗᒻᒥ ᐊᑭᑭᓛᒥ ᑮᓇᐅᔾᔭᒃᓴᖅᑐᑦ ᐱᓇᔪᖃᑕᐅᔪᓐᓇᕐᒥᔪᑦ ᑲᓇᑕᒥ ᐃᖅᑲᓇᐃᔭᖅᑎᑦ ᓴᓇᔪᓂᒃ 

ᓄᓇᕘᒥ, ᑲᓇᑕᒥ ᐃᖅᑲᓇᐃᔭᖅᑎᓄᑦ ᓇᓗᓇᐃᒃᑯᑕᖅ ᐅᖃᖅᓯᒪᖕᒪᑦ ᑲᓇᑕᒥ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᒋᐊᖃᕐᓂᖏᓐᓂᒃ 

ᐊᑭᑐᓂᖅᓴᒥᒃ ᑲᓇᑕᒥ ᐊᑭᑭᓛᖓᑦ ᐊᑭᓕᖅᓱᖅᑕᐅᔪᑦ ᐅᕝᕙᓘᓐᓃᑦ ᐊᑭᖓ ᑲᓇᑕᒥ ᐅᕝᕙᓘᓐᓃᑦ ᓄᓇᕘᒥ 

ᓴᓇᕝᕕᐅᕙᒃᑐᓂᒃ. 

ᐊᑭᑭᓛᖓᑦ ᐊᑭᓕᖅᓲᔾᔭᐅᔪᕐᓕ ᐊᑦᑎᓛᑦᑎᐊᖑᓲᖅ ᐃᖅᑲᓇᐃᔭᕐᕕᐅᔫᑉ ᑮᓐᓇᐅᔾᔭᒃᓵᖑᑎᑕᖓ ᐃᑲᕐᕋᖅ ᐊᑕᐅᓯᕐᒧᑦ 

ᐊᑭᓕᖅᓲᑕᐅᓪᓗᓂ. ᐱᔾᔪᑎᓪᓚᕆᖓ ᐊᑭᖓ ᓴᐳᔾᔭᐅᑎᓪᓗᒋᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖑᙱᑦᑐᑦ 

ᐃᓕᓐᓂᐊᖅᓯᒪᙱᑎᓪᓗᒋᑦ ᐃᖅᑲᓇᐃᔮᒥᓂᒃ. ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖓ ᕿᒥᕐᕈᔭᐅᔭᕆᐊᖃᖅᑐᖅ 

ᐊᓯᔾᔨᓚᐅᑲᒋᐊᖃᖃᑦᑕᖅᑎᓪᓗᒋᑦ ᐱᕙᓪᓕᐊᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐃᓄᐃᑦ ᑮᓇᐅᔭᓕᐅᕐᓂᒃᑯᑦ ᐃᓕᖅᑯᓯᓕᕆᓂᒃᑯᓪᓗ 

ᖃᓄᐃᓕᖓᓂᖏᓐᓂᑦ ᒪᓕᒃᑕᐅᓗᑎᒃ. ᐊᑭᑭᓛᒥ ᐊᑭᓕᖅᓱᖅᑕᐅᔪᑦ ᓄᓇᕗᒻᒥ ᓇᓗᓇᐃᖅᑕᐅᓯᒪᔪᑦ ᐊᒡᒍᖅᓯᒪᓂᓕᒃ 12-ᒥ 

ᐱᖁᔭᕐᒥ ᑭᓯᐊᓂ ᖃᑯᒍᙳᕌᖓᑦ ᐋᖅᑭᒋᐊᖅᑕᐅᓲᖅ ᐱᖁᔭᖅ ᑮᓇᐅᔭᓕᐊᑦ ᒪᓕᒋᐊᓕᒃᑯᑦ. 

2002-ᒥ, ᐱᖁᔭᖅ ᐋᖅᑭᒋᐊᖅᑕᐅᓚᐅᖅᓯᒪᕗᖅ ᐱᖁᓪᓗᒋᑦ ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᕿᒥᕐᕈᖁᓪᓗᒍ ᐊᑭᑭᓛᒥ ᑮᓇᐅᔾᔭᒃᓵᒥ 

ᐊᕐᕌᒍᓕᒫᒧᑦ ᐅᓂᒃᑲᐅᓯᕆᓗᒋᓪᓗ ᖃᓄᐃᓕᖓᓕᕐᓂᖏᑦ ᒪᓕᒐᓕᐅᕐᕕᖕᒧᑦ (ᐊᒡᒍᖅᓯᒪᓂᓕᒃ 12.1 ᐱᖁᔭᕐᒥ). ᑖᓐᓇ 

ᐅᓂᒃᑳᓕᐊᖅ ᐱᕙᒌᔭᖅᓯᒪᕗᖅ ᒪᓕᒃᑕᐅᓪᓗᑎᒃ ᐱᖁᔭᐅᓂᖏᑦ.  

ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᓄᓇᕗᒻᒥ 

ᐱᒋᐊᖅᖢᒍ ᑎᓯᐱᕆ 31, 2023, ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖓ ᓄᓇᕗᒻᒥ $16.00-ᖑᓚᐅᖅᐳᖅ ᐃᑲᕐᕋᖅ 

ᐊᑕᐅᓯᕐᒧᑦ.  

ᐱᒋᐊᖅᖢᒍ ᔭᓄᐊᕆ 1, 2024, ᐊᑭᑭᓛᕆᓚᐅᖅᑕᖓ ᑮᓇᐅᔾᔭᒃᓵᓂᒃ ᐊᑭᖃᓚᐅᖅᑐᖅ $16.00 

ᐊᑭᑦᑐᕆᐊᖅᑕᐅᓚᐅᖅᑐᖅ $19.00 ᐃᑲᕐᕋᒧᑦ ᐊᑕᐅᓯᕐᒧᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᐊᒡᒍᖅᓯᒪᓂᓕᒃ 5 

ᐊᑭᓕᖅᑕᐅᔾᔪᓯᓄᑦ ᒪᓕᒃᑕᐅᔪᒃᓴᑦ.  

ᔭᓄᐊᕆ 2024-ᙳᓚᐅᙱᓐᓂᖓᓂ, ᖃᖓᑦᑎᐊᓕᓴᐅᓛᖅ ᐊᑭᑦᑐᕆᐊᓚᐅᖅᑐᖅ ᓄᓇᕗᒻᒥ ᐊᑭᑭᓛᖓ ᑮᓇᐅᔾᔭᒃᓵᓂᑦ 

ᐊᑭᒋᓚᐅᖅᑕᖓ ᐊᐃᕆᓕ 2020-ᒥ. ᖃᐅᔨᓴᖅᑕᐅᕙᓚᐅᖅᖢᑎᒃ ᓄᓇᕗᒻᒥ ᒪᑭᒪᔾᔪᑎᒃᓴᑦ ᓄᓇᒥᙶᖅᑐᑦ ᑕᐃᒪᙵᓂᓪᓗ, 

ᒪᓕᒐᓕᕆᔨᒃᑯᑦ ᐱᓕᕆᓯᒪᓕᖅᐳᑦ ᓇᓗᓇᐃᖅᓯᓪᓗᑎᒃ ᑮᓇᐅᔾᔭᒃᓵᑦ ᕿᒥᕐᕈᔭᐅᓪᓗᑎᒃ ("ᕿᒥᕐᕈᔭᐅᔾᔪᓯᖅ") 2023-ᒥ. 

ᕿᒥᕐᕈᔭᐅᓂᖓ ᐱᐊᓂᒃᑕᐅᓚᐅᖅᖢᓂ ᐊᐅᔭᒃᑯᑦ ᐅᑭᐊᒃᓵᒃᑯᓪᓗ 2023-ᒥ ᓇᓗᓇᐃᖅᓯᓚᐅᖅᐳᓪᓗ ᑐᒃᓯᕋᐅᑎᓂᒃ 

ᐋᖅᑭᒋᐊᖅᑕᐅᖁᔨᔪᓂᒃ ᐊᑭᑭᓛᒥᒃ ᑮᓇᐅᔾᔭᒃᓴᕐᓂᕆᔭᐅᔪᒥᒃ.  

ᕿᒥᕐᕈᓂᖅ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᑦ ᐊᑭᒋᑎᑕᓂᒃ 

ᒪᓕᒐᓕᕆᔨᒃᑯᑦ ᕿᒥᕐᕈᓚᐅᖅᐳᑦ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᓂ ᓄᓇᕗᒻᒥ ᐊᓯᔾᔨᖅᑎᓪᓗᒋᑦ ᐊᔾᔨᒌᙱᑦᑐᑦ 

ᐱᕙᓪᓕᐊᔾᔪᑕᐅᔪᑦ, ᐃᓅᖃᑎᒌᑦ ᐊᓯᖏᓪᓗ ᐱᔾᔪᑎᑦ, ᐱᖃᑕᐅᕗᑦ ᑭᓱᑐᐃᓐᓇᑦ ᐊᑭᑦᑐᖅᐸᓪᓕᐊᓂᖏᑦ, ᐃᖅᑲᓇᐃᔭᖅᑎᓄᑦ 

ᖃᓄᐃᓕᕙᓪᓕᐊᓂᕆᔭᐅᔪᑦ, ᐃᓅᓇᓱᐊᕐᓂᕐᒧᑦ ᐊᑭᖏᑦ, ᐊᒻᒪ ᓄᕙᒡᔪᐊᕐᓇᖅ-19 ᐱᖁᑎᑖᕆᔭᐅᕙᒃᑐᓄᑦ 

ᑭᒡᓕᖃᖅᑎᑕᐅᔪᑦ. ᕿᒥᕐᕈᔭᐅᔪᓂᒃ ᑎᑭᑕᐅᓇᓱᐊᖅᑐᑦ ᐊᑕᖏᕐᓗᒍ ᖃᐅᔨᓴᖅᑕᐅᒋᐊᖃᓚᐅᖅᐳᖅ ᒫᓐᓇᓕᓴᖅ ᐊᑭᑭᓛᒥ 

ᑮᓇᐅᔾᔭᒃᓴᕈᑕᐅᔪᖅ ᖃᓄᐃᑦᑑᓂᖓ ᓄᓇᕗᒻᒥ, ᐃᓱᒪᒋᓗᒋᑦ ᒪᑭᒪᔾᔪᑎᓄᑦ ᐃᓅᖃᑎᒌᓄᓪᓗ ᐱᔾᔪᑕᐅᕙᒃᑐᑦ, ᒥᒃᓴᐅᓪᓗᒋᓪᓗ 

ᓄᓇᕗᒻᒥ ᑮᓇᐅᔾᔭᒃᓴᓂᕆᔭᐅᔪᑦ ᖃᓄᐃᓕᖃᑦᑕᕐᓂᖏᓪᓗ ᐊᓯᖏᓐᓂᒃ ᑭᒡᒐᖅᑐᐃᕕᖕᓂ ᖃᐅᔨᔭᐅᓗᑎᒃ ᓈᒻᒪᒃᑐᑦ 

ᐆᒃᑐᕋᐅᑎᒃᓴᑦ ᐋᖅᑭᒋᐊᕈᑎᒃᓴᑦ ᓄᓇᕘᒥ ᐊᑭᑭᓛᒥ ᑮᓇᐅᔾᔭᒃᓴᔪᑦ. 

ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᕿᒥᕐᕈᔭᐅᑎᓪᓗᒋᑦ ᐱᖓᓲᓕᖓᓪᓗᐊᑕᓚᐅᖅᐳᑦ: 

• ᓯᕗᓪᓕᕐᒥ ᐱᓕᕆᔾᔪᓯᕐᒥᒃ, ᕿᒥᕐᕈᔪᖃᓚᐅᖅᐳᖅ ᑎᑎᖅᑲᓕᕆᔾᔪᓯᕐᓂᒃ ᑎᑎᖅᑲᓕᕆᔾᔪᓯᕐᓄᓪᓗ ᕿᒥᕐᕈᔭᐅᔾᔪᓯᕐᓂᒃ 

ᓄᓇᕗᒻᒥ ᐊᓯᖏᓐᓂᒡᓗ ᑲᓇᑕᒥ/ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᖃᐅᔨᔭᐅᓇᓱᖕᓂᐊᕐᓗᑎᒃ ᖃᓄᐃᓕᖓᓂᖓ ᓄᓇᕗᒻᒥ 

ᐊᑭᑭᓛᒥ ᑮᓇᐅᔾᔭᒃᓴᓂᖏᑦ. ᖃᐅᔨᓴᖃᑕᐅᓚᐅᖅᐳᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᑎᑎᖅᑲᖏᓐᓂᒃ ᐊᒻᒪ 

ᓇᓗᓇᐃᖅᓯᔾᔪᑎᓂ ᓇᑭᙶᕈᓘᔭᖅᑐᓂᑦ ᓲᕐᓗ ᐅᓂᒃᑳᓕᐊᓂ, ᑎᑎᕋᖅᓯᒪᔪᓂᑦ, ᐊᒻᒪ ᑎᑎᖅᑲᖁᑎᓪᓚᕆᖕᓂᑦ;  

• ᑐᒡᓕᐊᓂ ᐱᓕᕆᔾᔪᓯᕐᒥᒃ, ᕿᒥᕐᕈᔩᑦ ᐊᑐᖃᑦᑕᓚᐅᖅᐳᑦ ᖃᐅᔨᓴᕈᑎᓂᒃ ᐊᐱᖅᓱᖅᐸᒃᖢᑎᓪᓗ ᑐᓴᕋᓱᒃᖢᑎᒃ 

ᐃᖅᑲᓇᐃᔭᖅᑎᑦ, ᐃᖅᑲᓇᐃᔭᕐᕖᑦ, ᐊᒻᒪ ᓇᖕᒥᓂᖃᕐᕖᑦ ᓇᓂᕈᓘᔭᖅ ᓄᓇᕘᒥ. ᑐᓴᕋᓱᖕᓂᐅᓚᐅᖅᑐᑦ 

ᖃᓄᐃᓕᐅᕈᑕᐅᔪᓐᓇᖅᑐᓂᒃ ᒪᓂᒻᒪᐃᓚᐅᖅᐳᑦ ᐃᓄᖕᓅᖓᔪᓂᒃ ᐋᖅᑭᒃᑕᐅᓯᒪᔪᓂᒃ ᓄᓇᕗᒻᒥ ᐊᑭᑭᓛᒥ 

ᑮᓇᐅᔾᔭᒃᓴᖅᑐᓄᑦ ᐊᒻᒪ ᐱᖃᖅᑎᐅᖃᑕᐅᔪᓂᒃ ᑎᑭᑕᐅᓇᓱᐊᖅᑐᑦ, ᐊᒻᒪᓗ ᑐᑭᓯᐊᓕᕐᓗᒋᑦ ᓇᖕᒥᓂᖃᖅᑎᓂᒃ 

ᑕᐅᑐᖅᑰᖅᑕᐅᔪᑦ ᐃᖅᑲᓇᐃᔭᖅᑎᑦ ᐊᑭᓕᖅᓱᖅᑕᐅᔾᔪᓯᖏᑦ ᐊᑭᑦᑐᕆᐊᖅᑕᐅᓗᑎᒃ, ᐃᖅᑲᓇᐃᔭᖅᑎᑖᖅᑐᕐᓗᑎᒃ, 

ᐊᒻᒪ ᐃᖅᑲᓇᐃᔭᖅᑎᖃᐃᓐᓇᓕᕐᓗᑎᒃ; ᐊᒻᒪᓗ 

• ᐱᖓᔪᖓᑦ ᐱᓕᕆᔾᔪᓯᖅ, ᕿᒥᕐᕈᔩᑦ ᓇᓗᓇᐃᖅᓯᓗᑎᒃ ᐊᒻᒪ ᖃᐅᔨᓴᕐᓗᑎᒃ ᐱᓕᕆᐊᖑᖔᕈᓐᓇᖅᑐᓂᒃ 

ᐋᖅᑭᒋᐊᕐᓂᐊᕐᓗᒋᑦ ᐊᑭᑭᓛᒥ ᑮᓇᐅᔾᔭᒃᓴᔪᑦ, ᑐᙵᕕᒋᓗᒋᑦ ᖃᐅᔨᔭᐅᖃᑦᑕᖅᓯᒪᔪᑦ ᖃᐅᔨᓴᖅᑐᖃᓚᐅᖅᑎᓪᓗᒍ 

ᑐᓴᕋᓱᓚᐅᖅᑎᓪᓗᒋᓪᓗ ᑭᖑᓂᑦᑎᓐᓂ ᒪᕐᕉᓕᖓᔫᖕᓂ ᐱᓕᕆᑲᑕᒃᑎᓪᓗᒋᑦ. 

ᕿᒥᕐᕈᔭᐅᑎᓪᓗᒍ ᐅᑯᓂᖓ ᖃᐅᔨᓚᐅᖅᐳᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ ᐊᑭᑭᓛᒥ ᑮᓇᐅᔾᔭᒃᓴᔪᑦ:  

• ᓄᓇᕗᒻᒥ ᐱᔭᕆᐊᖃᓚᐅᖅᐳᑦ ᐊᑭᑭᓛᒥ ᑮᓇᐅᔾᔭᒃᓴᔪᑦ ᐊᑭᑦᑐᕆᐊᖅᑕᐅᖁᓪᓗᒋᑦ ᐃᑲᔫᑕᐅᓗᑎᒃ 

ᐊᔪᕐᓇᙱᓐᓂᖅᓴᐅᓕᕐᓗᓂ ᐊᑭᖓᓄᑦ ᑐᓗᖅᑕᕈᑎᑦ ᓄᓇᕘᒥ ᐊᑭᑭᓛᒥ ᑮᓇᐅᔾᔭᒃᓴᕙᒃᑐᓄᑦ ᐱᔭᐅᔭᕆᐊᖃᖅᐸᒃᑐᓄᑦ 

ᓲᕐᓗ ᓂᕆᔭᒃᓴᓄᑦ, ᐃᒡᓗᓕᕆᓂᕐᒧᑦ, ᐊᒻᒪ ᓄᒃᑕᕐᓂᕐᒧᑦ, ᐊᑭᑐᓂᖅᓴᐅᒐᔪᒃᖢᑎᓪᓗ ᓄᓇᕗᒻᒥ ᐊᓯᓕᒫᖏᑦ ᑲᓇᑕᒥ 

ᑭᒡᒐᖅᑐᐃᕕᐅᔪᑦ ᑕᐅᑐᒃᖢᒋᑦ; 

• ᖃᐅᔨᓴᖅᑕᐅᓯᒪᔪᑦ ᓇᖕᒥᓂᖃᕐᕖᑦ ᐊᒻᒪ ᐃᖅᑲᓇᐃᔭᖅᑎᑦ ᐊᖏᖅᓯᓚᐅᖅᐳᑦ $16.00 ᐃᑲᕐᕋᕐᒧᑦ ᐊᑕᐅᓯᕐᒧᑦ 

ᓈᒻᒪᙱᓐᓂᖓᓂ ᐱᖁᔭᑎᒍᑦ ᓱᓕᓂᕋᕈᑎ ᓴᖅᑭᓐᓂᐊᕐᓗᒋᑦ ᐱᔭᐅᒋᐊᖃᓪᓚᕆᒃᑐᓂᒃ ᓄᓇᕗᒥᐅᓄᑦ; 

• ᐃᖅᑲᓇᐃᔭᖅᑎᑦ ᐊᒻᒪ ᐃᖅᑲᓇᐃᔭᕐᕕᐅᔪᓂᒃ ᑭᐅᓚᐅᖅᑐᑦ ᐃᑲᔪᖅᓱᐃᓚᐅᖅᐳᑦ ᐊᑭᑦᑐᕆᐊᖁᔨᓪᓗᑎᒃ ᐊᑭᑭᓛᒥ 

ᑮᓇᐅᔾᔭᒃᓴᓂᕆᔭᐅᔪᖅ $20.00-$20.99 ᐊᑯᕐᖓᓂ ᐊᑭᒋᑎᑕᐅᖁᔭᑦ ᐊᓯᖏᑦ ᐱᙱᖦᖢᒋᑦ, ᐃᓚᖏᑦ ᓇᖕᒥᓂᖃᕐᕖᑦ 

ᐃᓱᒫᓘᑎᒥᖕᓂᒃ ᓴᖅᑭᑦᑎᓚᐅᖅᑑᒐᓗᐊᑦᑕᐅᖅ ᐊᐅᓚᑦᑎᔾᔪᑕᐅᓕᕐᓗᓂ ᐊᑭᑦᑐᕆᐊᖅᑕᓄᑦ ᐃᖅᑲᓇᐃᔭᖅᑎᑦ 

ᐊᑭᓕᖅᓱᖅᑕᐅᔾᔪᑎᓄᑦ; ᐊᒻᒪᓗ 

• ᐊᑭᑭᓛᒦᑦᑐᖅ ᐊᑭᑦᑐᕆᐊᖅᓯᒪᓕᖅᐸᑦ ᐱᐅᓯᕚᓪᓕᕈᑎᔪᓐᓇᕐᒪᑦ ᐱᔾᔪᓯᕆᔭᒧᑦ ᐃᓅᓇᓱᐊᕐᓂᕐᒧᑦ ᖃᔅᓯᑲᓪᓛᓗᖕᓄᑦ 

ᓄᓇᕗᒥᐅᓄᑦ ᐋᖅᑭᒋᐊᕐᓂᐊᕐᓗᒋᑦ ᐊᑭᑐᓂᖅᓴᐃᑦ ᐃᓅᓇᓱᐊᕐᓂᕐᒧᑦ ᐱᔾᔪᑎᑦ ᓴᖅᑭᓲᑦ ᑕᐅᕗᖓᕐᔨᓪᓗᑎᒃ 

ᐊᑭᑦᑐᕆᐊᖅᐸᓪᓕᐊᑐᐃᓐᓇᓲᓄᑦ ᓄᓇᕘᒥ ᐊᒻᒪ ᓇᓂᕈᓘᔭᖅ ᑲᓇᑕᒥ. 

ᑲᓇᑕᒥ ᖃᓄᐃᑉᐸᓪᓕᐊᓂᕆᔭᐅᔪᑦ 

2023 ᐱᒋᐊᓵᖅᑎᓪᓗᒍ, ᓄᓇᕗᒻᒥ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ ᐊᑭᑐᓛᖑᓚᐅᖅᐳᑦ ᑲᓇᑕᒥ ᐊᒻᒪ ᓄᓇᕗᒻᒥ 

ᐊᕕᒃᑐᖅᓯᒪᔪᓕᒫᓂᒃ, ᐃᑲᕐᕋᓕᐅᓕᖅᖢᑎᒃ ᐊᑭᓕᖅᓱᖅᑕᐅᓪᓗᑎᒃ $16.00 ᐃᑲᕐᕋᒧᑦ ᐊᑕᐅᓯᕐᒧᑦ. ᑭᓯᐊᓂ, ᐱᒋᐊᖅᖢᒍ 

ᐅᑐᐱᕆ 1, 2023-ᒥ, ᑲᓇᑕᒥ ᒐᕙᒪᒃᑯᑦ ᐊᒻᒪ ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᓃᑦᑐᑦ ᑎᓴᒪᐅᓪᓗᑎᒃ ᐊᑭᑐᓂᖅᓴᓂᒃ 

ᐊᑭᑭᓛᒥ ᑮᓇᐅᔾᔭᒃᓴᓚᐅᖅᐳᑦ: ᑲᓇᑕᒥ ($16.65), ᔫᑳ−ᒥ ($16.77), ᐳᕆᑎᔅ ᑲᓚᒻᐱᐊ−ᒥ ($16.75), ᐋᓐᑎᐅᕆᐆ−ᒥ 

($16.55), ᐊᒻᒪ ᓄᓇᑦᓯᐊᕐᒥ ($16.05). 2019-ᖑᓚᐅᖅᑎᓪᓗᒍ, ᖃᔅᓯᑲᓪᓚᑦ ᑭᒡᒐᖅᑐᐃᕖᑦ ᐅᔾᔨᕐᓇᖅᑐᒥᒃ 

ᐊᑭᑦᑐᕆᐊᖅᓯᓚᐅᖅᐳᑦ ᐊᑭᑭᓛᒥᒃ ᐊᑭᓕᖅᓱᖅᑕᖏᓐᓂᒃ: ᔫᑳᓐ−ᒥ (+32%), ᓂᐅᕙᓐᓛᓐ ᐊᒻᒪ ᓛᐸᑐᐊ−ᒥ (+32%), 

ᒫᓂᑑᐸ−ᒥ (+31%), ᓅᕙ ᓯᑰᓯᐊ−ᒥ (+30%), ᓅ ᐳᕋᓐᔅᐅᐃᒃ−ᒥ (+28%), ᐊᒻᒪ ᓴᔅᑳᑦᓱᐋᓐ−ᒥ (+24%).  

ᑲᓇᑕᒥ ᖃᐅᔨᓚᐅᖅᐳᑦ ᑐᔾᔭᐱᓪᓚᕆᒃᑐᓂᒃ ᐊᑭᑦᑐᕆᐊᖅᐸᓪᓕᐊᔪᓂᒃ ᐱᐅᓯᕆᖃᑦᑕᖅᓯᒪᔭᖏᓐᓂᒃ ᐃᓄᒐᓴᒡᔪᐊᓄᑦ 

ᖃᓂᒪᓐᓇᐅᓚᐅᖅᑎᓪᓗᒍ. ᒪᓕᒡᓗᒋᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ:  ᐊᕐᕌᒍᓕᒫᒧᑦ 

ᕿᒥᕐᕈᔭᐅᔪᖅ, 2022-ᒥ, ᓴᖅᑭᑕᐅᓂᑯ ᔭᓄᐊᕆ 17, 2023-ᒥ, ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ 

ᐊᑭᑦᑐᕆᐊᓚᐅᖅᐳᑦ 6.8%−ᒥ ᐊᕐᕌᒍᓕᒫᒧᑦ ᑮᓇᐅᔭᑦ ᐊᑐᖅᑐᒃᓴᑦ ᑐᙵᕕᒋᓪᓗᒋᑦ 2022-ᓕᓴᑦ, 

ᐱᐅᓯᕚᓪᓕᓚᐅᖅᑎᓪᓗᒋᑦ ᑭᖑᓂᐊᒍᑦ 3.4% 2021-ᒥ ᐊᒻᒪ 0.7% 2020-ᒥ. 2022-ᒥ ᐊᑭᑦᑐᕆᐊᓚᐅᖅᑐᑦ ᐅᑭᐅᓄᑦ 

40-ᓄᑦ ᐊᑐᓵᖅᑐᓄᑦ ᐊᑭᑐᓂᖅᐹᖑᓚᐅᖅᐳᖅ, ᐊᑭᑦᑐᕆᐊᖅᓯᒪᓪᓗᓂ ᑕᐃᒪᙵᑦ 1982-ᖑᓚᐅᖅᑎᓪᓗᒍ (+10.9%). 

ᐃᓚᓕᐅᔾᔭᐅᙱᖦᖢᑎᒃ ᐆᒻᒪᖅᑯᑎᓕᕆᔨᒃᑯᓐᓂᙶᖅᑐᑦ, ᐊᕐᕌᒍᓕᒫᒧᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ 

ᐊᑭᑦᑐᕆᐊᓚᐅᖅᓯᒪᓪᓗᑎᒃ 5.7%-ᒥ 2022-ᖑᑎᓪᓗᒍ, ᒥᒃᓴᐅᖦᖢᒋᑦ 2021-ᒥ 2.4%−ᒦᓚᐅᖅᑐᑦ.  

ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐃᓗᓕᖃᖅᐳᖅ 8-ᓂᒃ ᐱᕐᔪᐊᕌᓗᖕᓂᑦ. ᒪᓕᒃᖢᒋᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ, 

ᐅᑯᐊ ᐃᓗᓕᖅᑕᖏᑦ ᐅᑯᐊᖑᕗᑦ: ᓂᖀᑦ; ᐃᒡᓗᐃᑦ; ᐃᒡᓗᒧᑦ ᐊᐅᓚᔾᔪᑏᑦ, ᐃᒡᓗᓯᐅᑏᑦ, ᐱᖁᑏᓪᓗ; ᐊᓐᓄᕌᑦ ᐊᒻᒪ 

ᑲᒫᓗᐃᑦ; ᐃᖏᕐᕋᔪᓕᕆᓂᕐᒧᑦ; ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐃᓄᖕᒨᖓᔪᑦ ᐱᔪᓐᓇᐅᑏᑦ; ᐱᙳᐊᖅᑐᓕᕆᓂᕐᒧᑦ, 

ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐅᖃᓕᒫᕈᓐᓇᕐᓂᕐᒧᑦ; ᐃᒥᐊᓗᖕᓄᓪᓗ, ᓱᐴᖅᑐᕆᐊᓕᖕᓄᑦ ᓯᒡᒐᓕᐊᓄᑦ, ᐊᒻᒪ 

ᓱᕐᕋᖕᓇᖅᑐᓄᑦ. ᐊᑭᖏᑦ ᐊᑭᑦᑐᕆᐊᓚᐅᖅᑐᑦ 8-ᓄᑦ ᐱᓕᕆᕝᕕᖕᓄᑦ 2022-ᖑᑎᓪᓗᒍ − ᓲᕐᓗ ᐃᖏᕐᕋᔪᓕᕆᓂᕐᒧᑦ 

(+10.6%), ᓂᕆᔭᒃᓴᓄᑦ (+8.9%), ᐊᒻᒪ ᐃᒡᓗᓕᕆᓂᕐᒧᑦ (+6.9%) – ᑖᒃᑯᐊ ᐊᑭᑦᑐᕐᓂᖅᐹᖑᓚᐅᖅᑐᑦ. 

ᐅᖃᖃᑎᒌᖕᓃᑦ 

ᐅᖃᖃᑎᒌᖕᓃᑦ ᐃᓗᓕᖃᓚᐅᖅᐳᑦ ᖃᐅᔨᓴᕈᓯᕐᓂᒃ (ᓈᓴᒐᒃᓴᐅᔪᓂᒃ) ᐊᐱᖅᓱᕐᓃᓪᓗ (ᐱᐅᓂᖏᓐᓂᒃ).  

ᒪᕐᕉᖕᓂᒃ ᖃᐅᔨᓴᕈᓰᖕᓂ ᐱᓕᕆᓚᐅᖅᐳᑦ: ᐊᐃᑉᐸᖓ ᐃᖅᑲᓇᐃᔭᖅᑎᓄᑦ, ᐊᐃᑉᐸᖓᓗ ᐃᖅᑲᓇᐃᔭᕐᕕᖕᓄᑦ. ᖃᐅᔨᓴᕐᓃᑦ 

ᐱᐊᓂᒐᒃᓴᐅᔪᑦ ᐃᑭᐊᖅᑭᕕᒃᑯᑦ ᑎᑎᕋᕐᕕᒃᓴᒃᑯᓪᓘᓐᓃᑦ ᓄᓇᓕᖕᓂ ᒐᕙᒪᒃᑯᓐᓂ ᑐᓴᐅᒪᔪᓕᕆᔨ ᐊᖅᑯᑎᒋᓪᓗᒍ. ᓄᓇᕗᑦ 

ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᕗᑦ ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᒥᒃ ᖃᐅᔨᓴᕐᓃᑦ ᐱᔾᔪᑎᒋᓪᓗᒋᑦ ᔫᓂ 12, 2023-ᒥ. ᑲᑎᖦᖢᒋᑦ, 

259-ᖑᓚᐅᖅᐳᑦ ᑭᐅᔪᑦ 24-ᓂᒃ ᓄᓇᓕᖕᓂ ᐃᓚᐅᓚᐅᖅᑐᓂᒃ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᑎᓪᓗᒋᑦ, ᐊᒻᒪ 98 

ᐃᖅᑲᓇᐃᔭᖅᑎᑦ 24-ᓂ ᐊᔾᔨᒌᙱᑦᑐᓂᒃ ᓄᓇᓕᖕᓂᙶᖅᑐᑦ ᐃᓚᐅᓚᐅᕆᓪᓗᑎᒃ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᑎᓪᓗᒋᑦ. 

ᕿᒥᕐᕈᔭᐅᓂᖓ ᖃᐅᔨᒃᑲᕈᑕᐅᓚᐅᖅᐳᖅ ᐅᑯᓂᖓ ᓇᓗᓇᐃᖅᑕᐅᔪᓂᒃ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᑎᓪᓗᒋᑦ: 

• ᐊᐱᕆᔭᐅᒑᖓᑕ ᓄᓇᕗᒻᒥ ᐊᑭᑭᓛᖅ ᑮᓇᐅᔾᔭᒃᓵᓂᒃ ᖃᔅᓯᑐᓪᓗᐊᕐᒪᖔᑦ, ᐊᒥᓲᓂᖅᓴᑦ ᐃᖅᑲᓇᐃᔭᖅᑏᑦ 

ᐃᑲᔪᖅᑐᐃᓚᐅᖅᐳᑦ ᐊᑭᖃᖁᔨᔪᓂᒃ $20.00-20.99 ᐃᑲᕐᕋᓕᐅᓕᕐᓗᑎᒃ ᐊᓯᓕᒫᖏᓐᓂᒃ ᐊᑭᒋᖁᔭᓂᒃ. ᐊᐃᑉᐸᖓ 

ᐃᑲᔪᖅᑐᖅᑕᐅᓂᖅᐹᖑᓚᐅᖅᑐᖅ ᐊᑭᒋᖁᔭᐅᔪᓂᒃ ᐅᓇᐅᓚᐅᖅᖢᓂ $25.00-25.99 ᐃᑲᕐᕋᓕᐅᖁᔨᔪᓂᒃ; 

• ᖃᔅᓯᑲᓪᓚᑦ ᐃᖅᑲᓇᐃᔭᖅᑏᑦ ᐃᑉᐱᒋᔭᖃᓚᐅᖅᐳᑦ ᐊᑭᑭᓛᒥᒃ ᑮᓇᐅᔾᔭᒃᓴᔪᑦ ᐊᑭᑦᑐᕆᐊᕈᑕᐅᓂᐊᕋᓱᒋᓪᓗᒍ 

ᓂᐅᕕᐊᒃᓴᓄᑦ ᐱᔨᑦᑎᕋᕈᑎᓄᓪᓗ ᐊᑭᖏᓐᓂᒃ, ᑭᓯᐊᓂᑦᑕᐅᖅ ᐃᑉᐱᒍᓱᒃᑭᓪᓗᑎᒃ ᒪᑭᒪᔾᔪᑎᓅᖓᔪᑦ ᐊᒻᒪ 

ᐃᓅᓇᓱᐊᕐᓂᕐᒧᑦ ᐱᐅᓯᕚᓪᓕᐊᕐᔪᒐᔭᕐᓂᖓᓂᒃ; ᐊᒻᒪᓗ  

• ᖃᔅᓯᑲᓪᓚᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ ᐱᔾᔪᑕᐅᔪᓂᒃ ᓱᖁᑕᐅᒃᓴᓚᐅᙱᒻᒥᔪᑦ (ᐅᑭᐅᖏᑦ, ᓴᓇᕝᕕᐊᓗᒃ 

ᖃᓄᐃᑦᑑᓂᖓ, ᐃᓕᓐᓂᐊᕈᑎᖏᑦ ᓇᓃᓐᓂᖏᑦ, ᐊᓯᖏᓪᓗ) ᖃᐅᔨᒪᔪᓐᓇᕐᓗᑎᒃ ᐊᔾᔨᒌᙱᑦᑐᓂᒃ ᐊᑭᑭᓛᒥᒃ 

ᐋᖅᑭᒃᓯᒪᔪᓂᒃ.   

ᕿᒥᕐᕈᔭᐅᓂᖓ ᖃᐅᔨᒃᑲᕈᑕᐅᓚᐅᖅᐳᑦ ᐅᑯᓂᖓ ᓇᓗᓇᐃᖅᑕᐅᔪᓂᒃ ᐃᖅᑲᓇᐃᔭᕐᕖᑦ ᖃᐅᔨᓴᖅᑕᐅᑎᓪᓗᒋᑦ: 

• ᖃᔅᓯᑲᓪᓚᑦ ᑭᐅᔩᑦ ᐅᔾᔨᕐᓇᖅᑐᓂᒃ ᐃᓱᒫᓘᑎᖃᖅᑰᔨᓚᐅᙱᒻᒥᔪᑦ ᐊᑭᑦᑐᕆᐊᖅᑕᐅᖁᔭᓂᒃ ᐃᖅᑲᓇᐃᔭᖅᑎᓄᑦ 

ᐊᑭᓕᖅᓱᖅᑕᐅᔾᔪᓯᕐᓂᒃ ᐊᑐᓕᖅᑎᑦᑎᓗᑎᒃ ᐊᑭᑦᑐᕆᐊᖅᓯᒪᔪᓂᒃ ᐊᑭᑭᓛᓂᒃ ᑮᓇᐅᔾᔭᒃᓵᓂᒃ, ᐱᓗᐊᖅᑐᒥᒃ 

ᐱᕐᔪᐊᖑᙱᓐᓂᖅᓴᓂᒃ ᓇᖕᒥᓂᖃᕐᕕᐅᔪᓂᒃ; 

• ᐊᐱᕆᔭᐅᑎᓪᓗᒋᑦ ᖃᓄᖅ ᓄᓇᕗᒻᒥ ᐊᑭᑭᓛᖓᑦ ᑮᓇᐅᔾᔭᒃᓵᖅ ᖃᓄᐃᓕᖓᓪᓗᐊᕐᒪᖔᑦ, ᐊᒥᓲᓂᖅᓴᑦ 

ᐃᖅᑲᓇᐃᔭᖅᑏᑦ ᐃᑲᔪᖅᓱᐃᓚᐅᖅᐳᑦ $20.00-20.99 ᑮᓇᐅᔾᔭᒃᓴᖁᔨᔪᓂᒃ ᐃᑲᕐᕋᓕᐅᓕᕐᓗᑎᒃ ᐊᓯᓕᒫᖏᑦ 

ᓇᓖᕌᒐᒃᓴᑦ ᓱᖁᑎᒋᙱᖦᖢᒋᑦ ᓇᓗᓇᐃᕈᑕᐅᓪᓗᓂ ᐃᓕᑕᕆᔭᐅᓂᖓᓂᒃ ᐱᒻᒪᕆᐅᓂᖓ ᐊᑭᑦᑐᕆᐊᕆᐊᖃᕐᓂᖓ 

ᑮᓇᐅᔾᔭᒃᓵᖅ ᒫᓐᓇ ᐊᑭᑭᓛᖅ ᑮᓇᐅᔾᔭᒃᓴᔭᕐᒥ. ᐊᐃᑉᐸᖓ ᐃᑲᔪᖅᑐᖅᑕᐅᓂᖅᐹᖑᓚᐅᖅᑐᖅ ᐊᑭᒋᖁᔭᐅᔪᓂᒃ 

ᐅᓇᐅᓚᐅᖅᖢᓂ $18.00-18.99 ᐃᑲᕐᕋᓕᐅᖁᔨᔪᓂᒃ. ᐊᑕᖏᕐᓗᒍ ᐃᒪᐃᓕᖓᓕᕐᓂᐊᖅᑐᖅ, ᐃᖅᑲᓇᐃᔭᖅᑏᑦ 

ᑐᑭᓯᐊᓕᕐᓗᑎᒃ $16.00 ᐊᑭᑭᓛᖅ ᑮᓇᐅᔾᔭᒃᓵᓂᒃ ᓈᒻᒪᙱᓐᓂᖓᓂᒃ ᐱᓯᒪᐃᓐᓇᕋᓱᒋᐊᒃᓴᖅ 

ᐃᖅᑲᓇᐃᔭᖅᑎᑖᕆᐊᒃᓴᕐᓘᓐᓃᑦ ᐊᐅᓚᑦᑎᔨᒃᓴᓂᒃ. 



 
 

7 | ᒪ ᒃ ᐱ ᖅ ᑐ ᒐ ᖅ  
 

 

ᐊᐱᖅᓱᐊᓂᓚᐅᖅᑐᑦ ᓇᖕᒥᓂᖃᖅᑎᓄᑦ ᑭᒡᒐᖅᑐᖅᑎᓂᒃ ᓇᖕᒥᓂᖃᕐᕕᓪᓗᐊᑕᕐᓂᒃ ᑕᒪᐃᓐᓂᒃ ᐃᓄᖕᓂᒃ ᐊᒻᒪ 

ᓇᖕᒥᓂᖃᖅᑎᓄᑦ ᐊᕕᒃᑐᖅᓯᒪᔪᓂᒃ ᓇᓂᕈᓘᔭᖅ ᓄᓇᕗᒻᒥ. ᐃᓚᖏᑦ ᓇᖕᒥᓂᖃᕐᕖᑦ ᐃᓱᒫᓘᑎᖃᓚᐅᖅᐳᑦ 

ᐊᒃᑐᐃᔾᔪᑕᐅᖃᑦᑕᖅᑐᓂᒃ ᐃᖅᑲᓇᐃᔭᖅᑎᐅᓂᕐᒧᑦ ᐊᑭᖏᓐᓂᒃ ᑮᓇᐅᔭᓕᐊᓂᒡᓗ ᐊᑭᑭᓛᓂᒃ ᑮᓇᐅᔾᔭᒃᓴᔪᓂᒃ 

ᐊᑭᑦᑐᕆᐊᖅᑎᑕᓂᒃ $20.00 ᐃᑲᕐᕋᓕᐅᕐᓗᑎᒃ ᐊᑕᐅᓯᕐᒧᑦ. ᐊᑕᖏᖅᖢᒋᑦ, ᐱᕐᔪᐊᖑᙱᓐᓂᖅᓴᑦ ᓇᖕᒥᓂᖃᕐᕖᑦ 

ᐃᑲᔪᖅᑐᐃᓂᖅᓴᐅᓚᐅᖅᐳᑦ ᐊᑭᑦᑐᕆᐊᖅᓯᖁᔨᔪᓂᒃ ᐊᑭᑭᓛᒥᒃ ᑮᓇᐅᔾᔭᒃᓴᓂᕆᔭᐅᔪᒧᑦ ᐅᖃᐅᓯᖄᓂᒃᓯᒪᓂᖏᓐᓄᑦ 

ᐊᑭᑦᑐᕆᐊᖅᑎᑦᑎᓛᖁᔨᓪᓗᑎᒃ ᑮᓇᐅᔾᔭᒃᓴᓂᐅᔪᒥᒃ ᐃᖅᑲᓇᐃᔭᖅᑎᑦ ᐱᔪᒃᓯᓕᖅᑎᓪᓗᒋᑦ 

ᐃᖅᑲᓇᐃᔭᖅᑎᖃᐃᓐᓇᕈᒪᑎᓪᓗᒋᓪᓗ. 

ᐆᒃᑐᕋᐅᑎᑦ ᐊᒻᒪ ᐱᓕᕆᐊᖑᖔᕈᓐᓇᖅᑐᑦ 

ᐊᔾᔨᒌᙱᑦᑐᑦ ᑭᒡᓕᓯᓂᐊᖅᑕᐅᓯᒪᔪᑦ ᐆᒃᑐᖅᑕᐅᓯᒪᔪᓪᓗ − ᐃᓚᓕᐅᔾᔭᐅᓪᓗᑎᒃ ᓂᐅᕕᖃᑦᑕᖅᑐᑦ ᐊᑭᖏᑦ 

ᓇᓗᓇᐃᖅᓯᒪᔪᑦ ᐊᑐᖅᑕᐅᒐᔪᒃᑐᓂᒃ ᐅᕝᕙᓘᓐᓃᑦ ᐊᑯᓐᓂᖅᓱᖅᑐᓂᒃ ᐃᑲᕐᕋᓕᐅᖅᑐᓂᒃ ᑮᓇᐅᔾᔭᒃᓴᔪᓂᒃ − ᐃᑲᔪᕐᓗᒋᑦ 

ᖃᐅᔨᓴᖅᑎᓪᓗᒋᑦ ᐊᑭᑭᓛᒥᒃ ᑮᓇᐅᔾᔭᒃᓴᔪᑦ ᐊᑭᖏᓐᓂᒃ ᓄᓇᕗᒻᒥ. 

ᑐᙵᕕᒋᓪᓗᒋᑦ ᖃᐅᔨᓴᖅᑕᐅᓚᐅᖅᑐᑦ ᖃᐅᔨᔭᐅᓇᓱᒃᑎᓪᓗᒋᑦ, ᑐᓴᕋᓱᖕᓂᐅᓚᐅᖅᑐᑦ, ᑭᒡᓕᓯᓂᐊᖅᑕᐅᓯᒪᔪᑦ ᐊᒻᒪ 

ᐆᒃᑐᕋᐅᑕᐅᓯᒪᔪᑦ, ᕿᒥᕐᕈᓗᒋᓪᓗ ᐊᑐᓕᖁᔭᐅᓯᒪᔪᑦ, ᐱᓕᕆᕝᕕᖕᒥᐅᑦ ᐃᓱᒪᒋᔭᖃᓚᐅᖅᐳᑦ ᐅᑯᓂᖓ 

ᐱᓕᕆᐊᖑᖔᕈᓐᓇᖅᑐᓂᒃ ᐋᖅᑭᒋᐊᕈᑎᒃᓴᓂᒃ ᓄᓇᕗᒻᒥ ᐊᑭᑭᓛᒥᒃ ᑮᓇᐅᔾᔭᒃᓴᓂᕆᔭᐅᔪᒥᒃ: 

1) ᐱᓕᕆᐊᖑᖔᕈᓐᓇᖅᑐᖅ #1 − ᐋᖅᑭᒋᐊᖅᓯᒪᔪᖅ ᐊᑯᓐᓂᖅᓱᖅᑐᖅ ᑮᓇᐅᔾᔭᒃᓴᔪᑦ ᐃᑲᕐᕋᓕᐊᓄᑦ: ᐅᓇ ᐱᓕᕆᔾᔪᓯᖅ 

ᐋᖅᑭᒍᑕᐅᓪᓗᐊᖅᐳᖅ ᐊᑭᑭᓛᖓᓂ ᑮᓇᐅᔾᔭᒃᓴᔪᓂᒃ ᐊᑭᖃᖅᑎᒋᓕᕐᓗᓂ 50% ᐊᒻᒪ 60% ᐊᑯᓐᓂᖓᓂ ᓄᓇᕗᒻᒥ 

ᐊᑯᓐᓂᖅᓱᖅᑐᑦ ᑮᓇᐅᔾᔭᒃᓴᔪᓂᒃ, ᐃᒪᓐᓇ ᐊᑭᖃᓚᐅᖅᑐᖅ $35.90 ᐱᒋᐊᖅᖢᒍ ᒪᐃ 31, 2023-ᒥ. 

ᐃᒪᐃᓕᖓᓕᕈᑕᐅᓪᓗᐊᓚᐅᖅᑐᖅ ᐊᑭᑭᓛᒥᑦ ᑮᓇᐅᔾᔭᒃᓴᔪᓄᑦ $17.95-21.54 ᐊᑯᓐᓂᖏᓐᓂᒃ, ᐊᑯᓐᓂᖅᓱᖅᑐᒥᒃ 

ᑮᓇᐅᔾᔭᒃᓴᓕᕐᓗᑎᒃ $19.75 ᐃᑲᕐᕋᖅ ᐊᑕᐅᓯᕐᒧᑦ. ᑖᓐᓇ ᐊᑭᑦᑐᕆᐊᕈᑎᓪᓗᐊᓚᐅᖅᑐᖅ ᐃᖅᑲᓇᐃᔭᖅᑎᓪᓗᒋᑦ 

ᐃᑲᕐᕋᓕᐅᖅᑐᓄᑦ ᐊᑭᑦᑐᕆᐊᕐᓗᓂ $3.75 ᐅᕝᕙᓘᓐᓃᑦ 23.4%-ᒥ. ᐅᓇ ᐱᓕᕆᔾᔪᓯᖅ ᓄᓇᕗᒻᒥ ᐊᑐᖅᑕᐅᓲᖅ 

ᑭᖑᓪᓕᖅᐹᒥ ᐊᑭᑦᑐᕆᐊᖅᑕᐅᓚᐅᖅᑐᒧᑦ ᓄᓇᕗᒻᒥ ᐊᑭᑭᓛᒥ ᐃᑲᕐᕋᓕᐅᕐᓂᒃᑯᑦ ᑮᓇᐅᔾᔭᒃᓴᔪᓄᑦ ᐊᐃᕆᓕ 

2020-ᐅᑎᓪᓗᒍ. 

2) ᐱᓕᕆᐊᖑᖔᕈᓐᓇᖅᑐᖅ #2 − ᓇᓗᓇᐃᒃᑯᑕᑦ ᐃᖃᓗᖕᓂ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ: ᐅᓇ 

ᐱᓕᕆᔾᔪᓯᖅ ᐋᖅᑭᒍᑕᐅᓪᓗᐊᓚᐅᖅᑐᖅ ᐊᑭᑭᓛᒥᒃ ᑮᓇᐅᔾᔭᒃᓴᔪᓄᑦ ᐊᑭᑦᑐᕆᐊᕐᓗᒍ $16.00 ᐃᑲᕐᕋᓕᐊᕆᔭᑦ 

8.01%−ᒥ, ᑕᑯᒃᓴᐅᑎᑦᑎᔪᖅ ᐳᓴᓐᑎᖓᓐᓂᒃ ᐊᓯᔾᔨᖅᑐᒧᑦ ᐃᖃᓗᖕᓂ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ 

ᐊᐃᕆᓕ 2020 ᒪᐃ 2023 ᐊᑯᓐᓂᖓᓐᓂ.  ᒪᐃ 31, 2023-ᖑᑎᓪᓗᒍ, ᐅᓇ ᐱᓕᕆᔾᔪᓯᖅ 

ᐋᖅᑭᒍᑕᐅᓪᓗᐊᓚᐅᖅᐳᖅ ᓄᓇᕗᒻᒥ ᐊᑭᑭᓛᖓᓂ ᑮᓇᐅᔾᔭᒃᓴᔪᓄᑦ $17.28 ᐃᑲᕐᕋᓕᐅᓕᕐᓗᑎᒃ. ᐊᓯᖏᑦ ᑲᓇᑕᒥ 

ᑭᒡᒐᖅᑐᐃᕖᑦ, ᐃᓚᓕᐅᔾᔭᐅᓪᓗᑎᒃ ᔫᑳᓐᒥᐅᑦ ᐊᒻᒪ ᓄᓇᑦᓯᐊᕐᒥᐅᑦ, ᐃᓚᓕᐅᔾᔨᓚᐅᖅᐳᑦ ᓄᓇᓕᖕᒥᓂᒃ 

ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐊᑭᑭᓛᒧᑦ ᑮᓇᐅᔾᔭᓴᑎᑕᖏᓐᓄᑦ ᐋᖅᑭᒋᐊᕈᑕᐅᓗᓂ. ᑭᓯᐊᓂᓗ, 

ᓄᓇᑦᓯᐊᕐᒥᐅᓄᑦ, ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐱᕙᒌᔭᑐᐃᓐᓇᓲᖑᖕᒪᑕ ᓂᐅᕕᖃᑦᑕᖅᑐᑦ ᐊᑭᖏᑦ 

ᓇᓗᓇᐃᖅᓯᒪᔪᑦ ᐊᑭᖏᓐᓂᒃ ᓄᓇᓕᐸᐅᔭᕐᒥᐅᓄᑦ, ᑐᑭᖃᖅᑐᖅ ᓄᓇᕘᓕᒫᒧᑦ ᓂᐅᕕᖃᑦᑕᖅᑐᑦ ᐊᑭᖏᑦ 

ᓇᓗᓇᐃᖅᓯᒪᔪᑦ ᐱᑕᖃᙱᑦᑐᖅ. 

3) ᐱᓕᕆᐊᖑᖔᕈᓐᓇᖅᑐᖅ #3 − ᓇᓗᓇᐃᒃᑯᑕᑦ ᑲᓇᑕᒥ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ: ᐅᓇ 

ᐱᓕᕆᔾᔪᓯᖅ ᐋᖅᑭᒍᑕᐅᓪᓗᐊᓚᐅᖅᑐᖅ ᐊᑭᑭᓛᒥᒃ ᑮᓇᐅᔾᔭᒃᓴᔪᓄᑦ ᐊᑭᑦᑐᕆᐊᕐᓗᒍ $16.00 ᐃᑲᕐᕋᓕᐊᕆᔭᑦ 

15.7%−ᒥ, ᑕᑯᒃᓴᐅᑎᑦᑎᔪᖅ ᐳᓴᓐᑎᖓᓐᓂᒃ ᐊᓯᔾᔨᖅᑐᒧᑦ ᑲᓇᑕᒥ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ 

ᐊᐃᕆᓕ 2020−ᒥ ᒪᐃ 2023−ᒧᑦ.  ᒪᐃ 31, 2023-ᖑᑎᓪᓗᒍ, ᐅᓇ ᐱᓕᕆᔾᔪᓯᖅ ᐋᖅᑭᒍᑕᐅᓪᓗᐊᓚᐅᖅᐳᖅ 

ᓄᓇᕗᒻᒥ ᐊᑭᑭᓛᖓᓂ ᑮᓇᐅᔾᔭᒃᓴᔪᓄᑦ $18.51 ᐃᑲᕐᕋᓕᐅᓕᕐᓗᑎᒃ. 

4) ᐱᓕᕆᐊᖑᖔᕈᓐᓇᖅᑐᖅ #4 − ᐃᖅᑲᓇᐃᔭᖅᑎᑦ ᐊᒻᒪ ᐃᖅᑲᓇᐃᔭᕐᕕᒋᔭᑦ ᐊᖏᖃᑎᒌᒡᓗᑎᒃ: ᐅᓇ ᐱᓕᕆᔾᔪᓯᖅ 

ᐋᖅᑭᒍᑕᐅᓪᓗᐊᓚᐅᖅᑐᖅ ᐊᑭᑭᓛᖓᓂ ᑮᓇᐅᔾᔭᒃᓴᓂᐅᔪᒧᑦ ᒪᓕᒡᓗᒍ ᐊᑭᖓ ᐊᓯᔾᔨᖁᔭᐅᔪᖅ ᐊᒥᓲᓛᒻᒪᕆᖕᓄᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᖕᓄᓪᓗ. ᖃᐅᔨᓴᕈᑎᑦ ᖃᓄᐃᓕᖓᓕᕐᓂᕆᔭᖏᑦ ᓇᓗᓇᐃᖅᓯᓚᐅᖅᐳᑦ 

ᐊᒥᓲᓂᖅᓴᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᕐᕖᓪᓗ ᑭᐅᓚᐅᖅᑐᑦ ᐃᑲᔪᖅᑐᐃᓚᐅᕐᓂᖏᓐᓄᑦ ᐊᑭᑭᓛᒥᒃ ᑮᓇᐅᔾᔭᒃᓴᔪᓂᒃ 

ᐊᑭᖃᖅᑎᒋᔪᒥᒃ $20.00-20.99 ᐊᑯᓐᓂᖓᓐᓂ − ᐊᑯᓐᓂᖅᓱᖅᑐᒥᒃ $20.50−ᒥᒃ − ᐊᓯᓕᒫᖏᑦ ᐊᑭᒋᖁᔭᑦ 

ᐱᙱᖦᖢᒋᑦ. ᑖᓐᓇ ᐊᑭᑦᑐᕆᐊᕈᑎᓪᓗᐊᓚᐅᖅᑐᖅ ᐃᖅᑲᓇᐃᔭᖅᑎᓪᓗᒋᑦ ᐃᑲᕐᕋᓕᐅᖅᑐᓄᑦ $4.50 ᐅᕝᕙᓘᓐᓃᑦ 

28.1%-ᒥ. ᐅᓇ ᐊᑐᓕᖁᔭᐅᔪᖅ ᒪᓕᒃᐳᖅ ᖃᔅᓯᑲᓪᓛᓗᖕᓄᑦ ᐃᖅᑲᓇᐃᔭᖅᑏᑦ ᑕᐅᑐᖅᑰᖅᑕᖏᓐᓄᑦ 

ᐱᐅᓯᒋᐊᖅᑎᑦᑎᓇᓱᒃᑐᓄᑦ ᐃᓅᓇᓱᐊᕐᓂᕐᒧᑦ ᑐᕌᖓᔪᓂᒃ ᓈᒻᒪᒃᓯᓕᕈᑎᓄᓪᓗ ᓄᓇᕗᒻᒥ 

ᐱᔭᕆᐊᖃᓗᐊᙳᐊᖅᑕᖏᓐᓄᑦ, ᐊᒻᒪ ᐃᖅᑲᓇᐃᔭᕐᕖᑦ ᐱᔾᔪᑎᒋᓪᓗᒋᑦ ᓇᓕᒧᒌᒃᑎᑦᑎᓂᕐᒧᑦ ᐊᒃᑐᐃᔾᔪᑕᐅᔪᓄᑦ 

ᓇᖕᒥᓂᖃᕐᕕᖕᓄᑦ ᑮᓇᐅᔭᓕᐅᕈᑕᐅᔪᓄᑦ ᐊᑭᓖᒋᐊᖃᖅᑎᓪᓗᒋᑦ ᐃᖅᑲᓇᐃᔭᖅᑎᖏᑕ ᐊᔾᔨᒌᒃᑎᑦᑎᔪᑦ 

ᑮᓇᐅᔾᔭᓴᔪᓄᑦ. 

ᐊᑐᓕᖁᔭᐅᔪᑦ ᑮᓇᐅᔾᔭᒃᓵᓂ ᐊᑭᑭᓛᖅ ᐊᑭᑦᑐᕆᐊᖅᑕᐅᖁᓪᓗᒍ 

ᕿᒥᕐᕈᓂᖅ ᑐᙵᕕᒋᓪᓗᒍ, ᒪᓕᒐᓕᕆᔨᒃᑯᑦ ᐊᑐᓕᖁᔨᓚᐅᖅᐳᑦ ᐊᑭᑦᑐᕆᐊᖁᔨᓪᓗᑎᒃ ᓄᓇᕗᒻᒥ ᐊᑭᑭᓛᒥᒃ 

ᑮᓇᐅᔾᔭᒃᓴᓂᕆᔭᐅᔪᒥᒃ $3.00−ᒧᑦ ᑎᑭᓪᓗᒍ (ᐅᕝᕙᓘᓐᓃᑦ 18.8%), $16.00-ᒥ $19.00-ᒧᑦ ᐃᑲᕐᕋᓕᐅᖅᑎᒋᓕᕐᓗᑎᒃ, 

ᐊᑐᓯᒋᐊᕐᓗᓂᓗ ᔭᓄᐊᕆ 1, 2024. ᐅᑯᐊ ᐃᓱᒪᓕᐅᕈᑕᐅᔪᑦ ᑕᑯᒃᓴᐅᑎᑦᑎᕗᑦ ᖃᓄᐃᒻᒪᑦ ᑐᒃᓯᕋᐅᑕᐅᓯᒪᔪᑦ ᐊᑭᖏᑦ 

ᐊᑭᑦᑐᕆᐊᖅᑐᑦ ᓈᒻᒪᖕᓂᖓᓐᓂ: 

• ᐋᖅᑭᒋᐊᖅᑕᐅᔪᖅ $19.00 ᐃᑲᕐᕋᓕᐅᓕᕐᓗᑎᒃ ᐃᒻᒪᖄ ᐊᑯᓐᓂᖅᓱᖅᐳᖅ ᑕᒪᐃᓐᓄᑦ ᐊᑭᑭᓛᒥ ᑮᓇᐅᔾᔭᒃᓴᔪᓄᑦ 

ᓴᖅᑭᓚᐅᖅᑐᓄᑦ ᕿᒥᕐᕈᔭᐅᓚᐅᖅᑎᓪᓗᒍ ᐱᓕᕆᐊᖑᖔᕈᓐᓇᖅᑐᓂᒃ; 

• ᓄᑖᖅ ᐊᑭᖓ ᐃᓱᒪᖃᓯᐅᔾᔨᔪᖅ ᐃᖅᑲᓇᐃᔭᖅᑎ ᐊᒻᒪ ᐃᖅᑲᓇᐃᔭᕐᕕᒋᔭᖅ ᖃᐅᔨᓴᖅᑕᐅᔪᓐᓇᕐᓗᑎᒃ ᐳᓴᓐᑎᖓ 

ᐊᓯᔾᔨᕐᓗᒍ ᐃᖃᓗᖕᓂ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ, ᑲᒪᒋᙱᑦᑎᐊᕐᓗᒋᑦ ᐊᑕᖏᕐᓗᒋᑦ 

ᓇᓕᐊᑐᐃᓐᓇᖅ ᐱᔾᔪᑕᐅᔪᓂᒃ;  

• $3.00 ᐃᑲᕐᕋᕐᒧᑦ ᐊᑕᐅᓯᕐᒧᑦ ᐊᑭᑦᑐᕆᐊᖅᑐᖅ ᐊᒃᑐᐊᓂᖃᖅᐳᖅ ᑭᖑᓪᓕᖅᐹᒧᑦ ᐊᑭᑦᑐᕆᐊᖅᑕᐅᓚᐅᖅᑐᒧᑦ 

ᐊᐃᕆᓕ 2020-ᒥ, ᐊᑭᑭᓛᖓ ᐊᑭᑦᑐᕆᐊᖅᑎᓪᓗᒍ $13.00−ᒥ $16.00−ᒧᑦ ᐃᑲᕐᕋᕐᒧᑦ ᐊᑕᐅᓯᕐᒧᑦ. ᐊᐃᕆᓕ 

2020−ᒥ ᐊᑭᑦᑐᕆᐊᓚᐅᖅᓯᒪᔪᖅ ᑕᑯᒃᓴᐅᑎᑦᑎᕗᖅ ᓄᓇᕗᒻᒥ ᓄᓇᓕᖕᓂ ᓇᖕᒥᓂᖃᖅᑏᑦ ᐊᑐᕈᓐᓇᕐᓗᑎᒃ 

ᐊᑭᑦᑐᕆᐊᖁᔭᐅᓯᒪᔪᒥᒃ; 

• ᐳᓴᓐᑎᖓ ᐊᑭᑦᑐᕆᐊᖅᓯᒪᔪᖅ (18.8%) ᒪᓕᒃᐳᖅ ᐊᑯᓐᓂᖅᓱᖅᑐᒧᑦ (20.2%) ᐊᑐᖅᑕᐅᔪᓄᑦ ᑲᓇᑕᒥ ᓄᓇᕗᒻᒥᓗ 

ᐊᕕᒃᑐᖅᓯᒪᔪᓂᒃ ᐊᐃᕆᓕ 1, 2020−ᓕᓴᕐᒧᑦ (ᓄᓇᕗᒻᒥ ᑭᖑᓪᓕᖅᐹᖅ ᐊᑭᑦᑐᕆᐊᓚᐅᖅᑐᒧᑦ), 2023 ᐃᓱᐊᓄᑦ, 

ᐃᓚᖏᑦ ᑭᒡᒐᖅᑐᐃᕖᑦ ᖃᐅᔨᖃᑦᑕᖅᓯᒪᓪᓗᑎᒃ ᐳᓴᓐᑎᖏᑦ ᐊᑭᑐᓂᖅᓵᓗᖕᓂᑦ (ᓲᕐᓗ, 31% ᐅᖓᑖᓄᑦ ᒫᓂᑑᐸᒥ 

ᐊᒻᒪ 29% ᓂᐅᕙᓐᓛᓐ−ᒥ ᓛᐸᑐᐊᒥᓗ); 

• ᓄᑖᖅ ᑮᓇᐅᔭᓕᐊᓂᒃ ᐊᑭᒋᑎᑕᖅ ᐃᑲᔫᑕᐅᓪᓗᓂ ᓄᓇᕗᒥᐅᓄᑦ ᐊᑭᑭᓐᓂᖅᐹᒥ ᑮᓇᐅᔭᓕᐅᖅᑐᓄᑦ 

ᐊᑭᑦᑐᕆᐊᖅᑎᓪᓗᒋᑦ ᐃᓅᓇᓱᐊᕈᑎᖏᓐᓄᑦ ᐃᑲᔪᕐᓗᒋᓪᓗ ᓈᒻᒪᒃᓯᓕᕐᓗᒋᑦ ᐱᔭᕆᐊᖃᓗᐊᙳᐊᖅᑕᖏᓐᓄᑦ, 

ᐊᒃᑐᐃᔾᔪᑕᐅᙱᑦᑎᐊᕐᓗᑎᒃ ᐃᖅᑲᓇᐃᔭᕐᕕᖕᓄᑦ ᐊᔪᕐᓇᖅᑐᖅᓯᐅᕋᔭᕐᒪᑕ ᐋᖅᑭᒋᐊᖅᓯᓇᓱᒡᓗᑎᒃ $20 ᐊᑭᑭᓛᒥᒃ 

ᑮᓇᐅᔾᔭᒃᓴᑎᑦᑎᔪᒪᔪᓄᑦ; ᐊᒻᒪᓗ 

• ᐋᖅᑭᒡᓗᒍ ᐊᑭᑭᓛᒥᒃ ᑮᓇᐅᔾᔭᒃᓴᓂᕆᔭᖅ $19.00 ᐃᑲᕐᕋᓕᐊᒧᑦ 2024-ᒥ ᓴᖅᑭᑦᑎᓂᐊᖅᐳᖅ ᓴᐳᔾᔨᔾᔪᑎᒃᓴᒥᒃ 

ᓱᓕᒃᑲᓐᓂᖅ ᐱᑐᐃᓐᓇᕆᐊᓕᖕᓄᑦ ᐃᓚᒋᐊᖅᑕᐅᔪᒪᔪᓕᒫᓄᑦ ᐊᑭᑭᓛᒧᑦ ᑮᓇᔾᔭᒃᓵᒧᑦ, ᐊᑭᑦᑐᖅᐸᓪᓕᐊᓕᕐᓂᖅᐸᑦ 

ᐊᒻᒪ ᐃᓅᓇᓱᐊᕐᓂᕐᒧᑦ ᐊᑭᑦᑐᖅᐸᓪᓕᐊᖏᓐᓇᖅᐸᑦ ᐊᕐᕌᒎᑉ ᐃᓗᐊᓂ ᐅᑭᐅᒡᓘᓐᓃᑦ ᒪᕐᕉᒃ ᐊᑐᖅᑎᓪᓗᒋᑦ. 

ᒥᒃᓴᐅᓴᒡᓗᒋᑦ ᐊᑭᑭᓛᒥᑦ ᐊᑭᓕᖅᓱᖅᑕᐅᔪᑦ ᓂᖃᐃᓱᖅᑎᓄᑦ 

ᐊᑐᐊᒐᖅ ᐱᒻᒪᕆᐅᔪᖅ ᐱᔾᔪᑎᖓ ᐋᖅᑭᒃᓯᒪᑎᓪᓗᒍ ᑕᕝᕙᓂ ᑮᓇᐅᔭᖃᖅᑎᑕᐅᓇᓱᖃᑦᑕᖅᑐᑦ ᐃᓄᖕᓄᑦ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ ᐃᑲᔫᓯᐊᖏᙶᕐᓗᑎᒃ ᓂᖃᐃᓲᑎᓂᒃ. ᑕᐃᒪᐃᓕᐅᕐᓂᐊᖅᐸᑕ, ᑮᓇᐅᔭᓕᐊᑦ ᐊᑭᑭᓛᒥᒃ 

ᑮᓇᐅᔾᔭᒃᓴᔪᓂᒃ ᐊᑭᑐᒋᐊᖃᖅᐳᖅ ᒥᒃᓴᐅᓪᓗᒋᑦ ᐊᑭᖏᑦ ᐱᔭᐅᖃᑦᑕᖅᑐᑦ ᓂᖃᐃᓱᖅᑐᖅᓯᐅᑎᒃᑯᑦ ᑎᓕᐅᕐᓗᒋᓪᓗ ᑕᐃᒃᑯᐊ 

ᐃᖅᑲᓇᐃᔭᕈᓐᓇᖅᑐᑦ ᐃᖅᑲᓇᐃᔮᒃᓴᖅᓯᐅᖅᐸᒃᑐᓄᑦ.  

ᐊᑭᑦᑐᕆᐊᖅᑕᐅᑎᓪᓗᒍ ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᑦ $19.00−ᒥᑦ, ᓄᓇᕗᒻᒥᐅᑦ ᑮᓇᐅᔾᔭᒃᓴᕈᓐᓇᖅᓯᕗᑦ 

ᐲᔭᐃᕝᕕᐅᓚᐅᖅᑎᓐᓇᒋᑦ ᑕᖅᑭᒧᑦ ᑮᓇᐅᔾᔭᒃᓴᖅᑕᖏᑦ (ᒪᓕᒡᓗᒍ 40−ᒥᑦ ᐃᑲᕋᒧᑦ ᐱᓇᓱᐊᕈᓯᕐᒥᑦ ᐃᖅᑲᓇᐃᔭᖅᑎᓪᓗᒍ): 

• ᐊᑕᐅᓯᑐᐊᕐᒥᑦ ᐃᓚᔮᕇᖕᓄᑦ ᐃᖅᑲᓇᐃᔭᖅᑐᑐᐊᕐᒥᑦ ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᓂ  $3,293 

• ᒪᕐᕉᖕᓄᑦ ᐃᓚᔮᕇᖕᓄᑦ ᐃᖅᑲᓇᐃᔭᖅᑐᓂ ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᓂ  $6,587 

ᑮᓇᐅᔾᔭᓴᖃᑦᑕᙱᑦᑐᓄᑦ ᐃᑲᔫᓯᐊᖅᑖᖅᐸᒃᑐᓂ, ᐱᖃᑦᑕᖅᑎᓪᓗᒋᑦ ᕿᑐᕐᖓᖃᖅᑐᓂ ᐃᓚᒌᖑᔪᓄᑦ ᓄᓇᖓᓃᑎᓪᓗᒋᓪᓗ. 

ᐊᑖᓂᑦᑐᑦ ᑕᑯᒃᓴᐅᑎᑕᐅᕗᑦ ᑕᖅᑭᑕᒫᖅ ᐃᑲᔫᓯᐊᖅᑖᖅᐸᒃᑐᓂ, ᒪᓕᒃᑭᕗᕐᓗ ᓄᓇᒋᔭᖏᓐᓂᒃ: 

• ᐃᓄᑑᔪᓄᑦ ᖃᑕᙳᑎᓕᔭᙱᖦᖢᑎᒃ     914−ᒥ 1,048−ᒧᑦ 

• ᒪᕐᕉᒃ ᐃᓚᔮᕇᑦ     866−ᒥ 1,160−ᒧᑦ 

• ᐱᖓᓱᑦ ᐃᓚᔮᕇᑦ    1,079−ᒥ 1,637−ᒧᑦ 

• ᑎᓴᒪᑦ ᐃᓚᔮᕇᑦ     1,373−ᒥ 2,081−ᒧᑦ 

• ᖁᓕᐅᒃᐸᑕ ᐃᓚᔮᕇᑦ      $3,589−ᒥ $4,037−ᒧᑦ 

ᕿᒥᕐᕈᔭᐅᓂᖓ ᐊᑭᖓᑕ ᓇᓗᓇᐃᒃᑯᑕᖓ 

2024-ᒥ, ᒪᓕᒐᓕᕆᔨᒃᑯᑦ ᕿᒥᕐᕈᓛᖅᐳᑦ ᓯᕗᓂᒃᓴᑦᑎᓐᓂ ᓇᓗᓇᐃᒃᑯᑦᑎᖅᓯᓂᐅᑐᐃᓐᓇᕆᐊᓕᒃ ᐊᑭᑭᓛᒥᒃ ᑮᓇᐅᔾᔭᒃᓴᔪᓂᒃ 

ᐋᖅᑭᒃᑕᐅᓯᒪᓗᑎᒃ ᑐᙵᕕᒋᔭᐅᓗᑎᒃ ᓇᓗᓇᐃᒃᑯᑕᓪᓗᐊᑕᑦ ᐃᓅᓇᓱᐊᕐᓂᕐᒧᑦ ᐊᑭᑦᑐᕆᐊᖅᐸᓪᓕᐊᔪᓄᓪᓗ ᓄᓇᕗᒻᒥ, 

ᖃᐅᔨᒪᔭᐅᖁᓪᓗᒋᑦ ᒪᓕᖕᓂᖅᓴᑦ ᐊᒻᒪ ᐋᖅᑭᒋᐊᖅᑕᐅᒐᔪᒃᑐᑦ ᓯᕗᒻᒧᐊᒃᑕᐅᔪᑦ. ᐊᔾᔨᐸᓗᖏᑦ ᐆᒃᑑᑕᐅᔪᓐᓇᖅᑐᑦ 

ᐊᑐᖅᑕᐅᖃᑦᑕᖅᐳᑦ ᐊᓯᖏᓐᓂᒃ ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᓂᒃ, ᐃᓚᓕᐅᑎᓪᓗᒋᑦ ᔫᑳᓐ−ᒥᐅᑦ ᓄᓇᑦᓯᐊᕐᒥᐅᓪᓗ. 

ᑐᓴᒐᒃᓴᑦ ᑭᒡᓕᓯᓂᐊᖅᑕᐅᔪᑦ 

1Bᑎᑎᕋᖅᓯᒪᔪᑦ 
1 

ᑲᓇᑕᒥ ᐊᑭᑭᓛᒥ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᑕᐃᑲᙵᓂ ᑎᓯᐱᕆ 31, 
2023−ᖑᓚᐅᖅᑎᓪᓗᒍ 

2Bᑎᑎᕋᖅᓯᒪᔪᑦ 
2 

ᓄᓇᕗᒻᒥ ᑕᐃᑲᙵᓂ 1999-ᒥ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 
ᐊᓯᔾᔨᖅᑕᐅᓯᒪᔪᑦ 

ᑎᑎᕋᖅᓯᒪᔪᑦ 
3 

ᐊᑯᓐᓂᖅᓱᖅᑐᑦ ᐊᕐᕌᒍᓕᒫᒧᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ, 
2003−ᒥ 2023-ᒧᑦ. 

ᑎᑎᕋᖅᓯᒪᔪᑦ 1: ᑲᓇᑕᒥ ᐊᑭᑭᓛᒥ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᑕᐃᑲᙵᓂ ᑎᓯᐱᕆ 31, 

2023−ᖑᓚᐅᖅᑎᓪᓗᒍ 

ᑭᒡᒐᖅᑐᐃᕕᒋᔭᐅᔪᖅ* ᐃᑲᕐᕋᓕᐊᖏᑕ ᐊᑭᖏᑦ  ᐅᓪᓗᖅ ᐱᒋᐊᕐᕕᒃᓴᖅ  

ᑲᓇᑕᒥ  
$16.65 (ᐅᖓᑖᓄᓪᓘᓐᓃᑦ 
ᐊᔾᔨᒌᓕᖅᑎᓪᓗᒋᑦ ᑲᓇᑕᒥ 
ᓄᓇᕗᒻᒥᓗ ᐊᑭᒋᑎᑕᓄᑦ) 

ᐊᐃᕆᓕ 1, 2023 

ᐳᕆᑎᔅ ᑲᓚᒻᐱᐊ $16.75 ᔫᓂ 1, 2023 

ᐋᓪᐴᑕ $15.00 ᔫᓂ 26, 2019 

ᓴᔅᑳᑦᓱᐊᓐ $14.00 ᐅᑐᐱᕆ 1, 2023 

ᒫᓂᑑᐸ $15.30 ᐅᑐᐱᕆ 1, 2023 

ᐋᓐᑎᐅᕆᐅ $16.55 ᐅᑐᐱᕆ 1, 2023 

ᑯᐸᐃᒃ $15.25 ᒪᐃ 1, 2023 

ᓂᐅ ᐳᕋᓐᓱᐃᒃ $14.75 ᐊᐃᕆᓕ 1, 2023 

ᐳᕆᓐᔅ ᐄᑐᐊᖅ ᐊᐃᓚᓐ $15.00 ᐅᑐᐱᕆ 1, 2023 

0Bᓅᕙ ᓯᑰᓯᐊ $15.00 ᐅᑐᐱᕆ 1, 2023 

ᓅᕙᓐᓛᓐ ᐊᒻᒪ ᓛᐸᑐᐊ $15.00 ᐅᑐᐱᕆ 1, 2023 

ᔫᑳᓐ $16.77 ᐊᐃᕆᓕ 1, 2023 

ᓄᓇᑦᓯᐊᖅ $16.05 ᓯᑎᐱᕆ, 1, 2023 

ᓄᓇᕗᑦ** $16.00 ᐊᐃᕆᓕ 1, 2020 

 
*ᖃᐅᔨᒪᔭᕆᐊᓕᒃ: ᖁᓛᓂᑦᑐᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᑦᑐᑦ ᐊᑭᖏᑦ ᒪᓕᒐᕐᓂᑦ ᑕᒪᐃᓐᓂᒃ ᑭᒡᒐᖅᑐᐃᕕᖕᓂᒃ. 
ᐃᓚᖏᑦ ᒪᓕᒐᑦ ᐊᐅᓚᑕᐅᔪᑦ ᐊᑭᖏᑦ ᐊᔾᔨᒌᙱᓚᑦ ᒪᓕᒡᓗᒋᑦ ᐊᕕᒃᑐᖅᓯᒪᔪᓂ ᐊᒻᒪ ᐃᖅᑲᓇᐃᔮᑦ ᐃᓱᒪᒋᔭᐅᓂᖏᑦ 
ᐃᓚᖏᓪᓗ ᐊᑭᑭᓐᓂᖅᓴᐅᕗᑦ ᐃᓕᓐᓂᐊᖅᑎᓄᑦ, ᐃᖅᑲᓇᐃᔭᓕᒪᙱᑦᑐᓄᑦ, ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 
ᑐᓂᐅᖃᖅᑕᐅᖃᑦᑕᖅᑐᑦ.  
 
**ᖃᐅᔨᒪᔭᕆᐊᓕᒃ: ᓄᓇᕗᒻᒥ ᐊᑭᑭᓛᒥ ᑮᓇᐅᔾᔭᒃᓴᔪᑦ ᐊᑭᑦᑐᕆᐊᕐᓗᓂ $19.00 ᐃᑲᕐᕋᓕᐅᓕᕐᓗᑎᒃ ᐱᒋᐊᕐᓗᓂ ᔭᓄᐊᕆ 
1, 2024-ᒥ. 

ᑎᑎᕋᖅᓯᒪᔪᑦ 2: ᓄᓇᕗᒻᒥ ᑕᐃᑲᙵᓂ 1999-ᒥ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 

ᐊᓯᔾᔨᖅᑕᐅᓯᒪᔪᑦ 

ᐃᑲᕐᕋᓕᐊᖏᑕ 
ᐊᑭᖏᑦ  

ᐅᓪᓗᖅ ᐱᒋᐊᕐᕕᒃᓴᖅ  ᐊᑭᑦᑐᕆᐊᖅᓯᒪᔪᑦ  % ᐊᓯᔾᔨᖅᑐᑦ 

$7.00/$6.50* ᐊᐃᕆᓕ 1, 1999 ᐊᑐᙱᑦᑐᖅ ᐊᑐᙱᑦᑐᖅ 

$8.50 ᒫᑦᓯ 3, 2003 $1.50/$2.00 21.4%/30.8% 

$10.00 ᓯᑎᐱᕆ, 5, 2008 $1.50 17.7% 

$11.00 ᔭᓄᐊᕆ 1, 2011 $1.00 10.0% 

$13.00 ᐊᐃᕆᓕ 1, 2016 $2.00 18.2% 

$16.00 ᐊᐃᕆᓕ 1, 2020 $3.00 23.0% 

$19.00 ᔭᓄᐊᕆ 1, 2024 $3.00 18.8% 

 
 
*ᖃᐅᔨᒪᔭᕆᐊᓕᒃ: 1999-ᒥᑦ 2003−ᒧᑦ, ᑐᙵᕕᐅᓗᑎᒃ ᒪᓕᒐᓕᐊᕆᔭᐅᓚᐅᖅᓯᒪᔪᑦ ᓄᓇᑦᑎᐊᕐᒥᑦ, ᓄᓇᕗᑦ ᒪᕐᕉᖕᓂᑦ 
ᐊᑭᑭᓛᒥᑦ ᐊᑭᓕᖅᑕᐅᔾᔪᑎᖃᓚᐅᖅᓯᒪᕗᑦ ᐃᓐᓇᕐᓄᑦ $7.00−ᒥᑦ ᐃᑲᕐᕋᒧᑦ ᐃᖅᑲᓇᐃᔭᖅᑎᓂ ᒪᒃᑯᒃᑐᓄᑦ 16−ᓂᑦ 
ᐅᑭᐅᓖᑦ ᐅᖓᑖᓂᒡᓘᓐᓃᑦ ᐊᒻᒪ $6.50−ᒥᑦ ᐃᑲᕐᕋᒧᑦ ᐃᖅᑲᓇᐃᔭᖅᑎᓄᑦ 16−ᓂᒃ ᐅᑭᐅᓖᑦ ᐅᖓᑖᓄᕐᓘᓐᓃᑦ 
“ᐅᖓᓯᖕᓂᖃᖅᑐᑦ ᐊᖅᑯᑎᖃᕐᕕᐅᔪᓂ”.  

ᑎᑎᕋᖅᓯᒪᔪᑦ 3: ᐊᕐᕌᒍᑕᒫᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐃᖃᓗᖕᓂᑦ, 2003-ᒥᑦ 

2023−ᒧᑦ 

ᐊᕐᕌᒍ  ᐊᕐᕌᒍᒧᑦ  
% ᐊᓯᔾᔨᖅᑎᓪᓗᒍ 
ᐊᕐᕌᒎᓚᐅᖅᑐᒥᒃ 

2003 100.2 - 

2004 101.2 +1% 

2005 102.9 +1.7% 

2006 104.6 +1.7% 

2007 107.9 +3.2% 

2008 110.4 +2.3% 

2009 112.6 +2% 

2010 111.8 -0.7% 

2011 113.4 +1.4% 

2012 115.3 +1.7% 

2013 116.6 +1.1% 

2014 118.1 +1.3% 

2015 120.4 +1.9% 

2016 123.4 +2.5% 

2017 125.4 +1.6% 

2018 129.2 +3.0% 

2019 131.4 +1.7% 

2020 132.4 +0.8% 

2021 133.2 +0.6% 

2022 138.4 +3.9% 

2023 141.9 +2.5% 
 
(ᓇᑭᙶᕐᓂᖏᑦ: ᑭᒡᓕᓯᓂᐊᖅᑎᒃᑯᑦ ᑲᓇᑕᒥ, ᑎᑎᕋᖅᓯᒪᓂᓕᒃ 18-10-0005-01 ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ, 
ᐊᕐᕌᒍᓕᒫᒧᑦ ᒥᒃᓴᐅᑦᑎᓯᒪᔪᑦ, ᐊᕐᕌᒍᓕᒫᒧᑦ ᐋᖅᑭᒋᐊᖅᑕᐅᕙᙱᑦᑐᑦ 

